
AKTA CUKAI BARANG DAN PERKHIDMATAN 2014 
 

PERINTAH CUKAI BARANG DAN PERKHIDMATAN                                                      
(PEMBEKALAN DIKECUALIKAN) 2014 

 
 

PADA menjalankan kuasa yang diberikan oleh subseksyen 18(2) Akta Cukai Barang            

dan Perkhidmatan 2014 [Akta 762], Menteri membuat perintah yang berikut:  

 

Nama dan permulaan kuat kuasa  

1. (1) Perintah ini bolehlah dinamakan Perintah Cukai Barang                                

dan Perkhidmatan (Pembekalan Dikecualikan) 2014.  

 

(2) Perintah ini mula berkuat kuasa pada 13 Oktober 2014. 

 

Pembekalan dikecualikan  

2. (1)  Pembekalan barang yang dinyatakan dalam Jadual Pertama dan 

pembekalan perkhidmatan yang dinyatakan dalam Jadual Kedua ditentukan sebagai 

pembekalan dikecualikan. 

  

(2) Jika timbul apa-apa persoalan sama ada apa-apa pembekalan barang atau 

perkhidmatan itu termasuk dalam Jadual Pertama atau Jadual Kedua, persoalan itu 

hendaklah diputuskan oleh Menteri yang keputusannya adalah muktamad.  

JADUAL PERTAMA 
[Subperenggan 2(1)] 

 
PEMBEKALAN BARANG YANG DITENTUKAN SEBAGAI SUATU PEMBEKALAN 

DIKECUALIKAN  
 
 
1. (1) Mana-mana tanah yang digunakan atau diniatkan untuk digunakan 

setakat ia digunakan atau diniatkan untuk digunakan bagi tujuan kediaman atau 

pertanian, atau kegunaan am. 

 

(2) Tanah yang disebut dalam subbutiran (1) yang digunakan— 

 

(a) setakat bagi tujuan pertanian tidak termasuk tanah yang 

digunakan bagi aktiviti memburu dan memancing; atau 

 

(b) bagi tujuan kediaman termasuk apa-apa kemudahan tempat letak 

kereta yang bersampingan dengan pembekalan bangunan 

kediaman itu. 

 

2. Mana-mana bangunan atau premis setakat ia digunakan bagi tujuan kediaman, 

direka atau disesuaikan untuk digunakan atau diniatkan untuk digunakan sebagai 

kediaman tidak termasuk hotel, rumah penginapan, rumah tumpangan atau 

establismen yang serupa bagi tempat tidur. 

 

3. Mana-mana pembekalan logam berharga pelaburan sebagaimana yang 

dinyatakan dalam subbutiran 4(1) selain suatu pembekalan menurut perenggan 3 

Jadual Pertama kepada Akta.  

 

4. (1) Tertakluk kepada subbutiran (2), logam berharga pelaburan adalah 

seperti yang berikut: 

 

(a) emas yang— 

 

(i) dalam bentuk bar, jongkong atau wafer; 

(ii) mempunyai ketulenan sekurang-kurangnya 99.5%; dan 

(iii) memiliki ciri-ciri pelaburan; 

 

(b) perak yang— 

 

(i) dalam bentuk bar, jongkong atau wafer; 

(ii) mempunyai ketulenan sekurang-kurangnya 99.9%; dan 

(iii) memiliki ciri-ciri pelaburan; 

  

(c) platinum yang— 

 

(i) dalam bentuk bar, jongkong atau wafer; 

(ii) mempunyai ketulenan sekurang-kurangnya 99%; dan 

(iii) memiliki ciri-ciri pelaburan; 

 

(d) mana-mana syiling emas yang berikut yang atau telah sah 

diperlakukan di negara asalnya, dan mempunyai ketulenan 

sekurang-kurangnya 99.5%: 

 

(i) syiling America Buffalo; 

(ii) syiling Australia Kangaroo Nugget; 

(iii) syiling Australia Lunar; 

(iv) syiling Austria Philharmoniker; 

(v) syiling Canada Maple Leaf; 

(vi) syiling China Panda; 

(vii) syiling Malaysia Kijang Emas; 

(viii) syiling Mexico Libertad; 

(ix) syiling Singapore Lion; 

(x) syiling United Kingdom Britannia; 

(e) mana-mana syiling perak yang berikut yang atau telah sah 

diperlakukan di negara asalnya, dan mempunyai ketulenan 

sekurang-kurangnya 99.9%: 

 

(i) syiling America Eagle; 

(ii) syiling Australia Kookaburra; 

(iii) syiling Australia Koala; 

(iv) syiling Australia Lunar; 

(v) syiling Austria Philharmoniker; 

(vi) syiling Canada Maple Leaf; 

(vii) syiling China Panda; 

(viii) syiling Mexico Libertad; 

(ix) syiling United Kingdom Britannia; 

 

(f) mana-mana syiling platinum yang berikut yang atau telah sah 

diperlakukan di negara asalnya, dan mempunyai ketulenan 

sekurang-kurangnya 99%: 

 

(i) syiling America Eagle; 

(ii) syiling Australia Koala; 

(iii) syiling Australia Platypus; 

(iv) syiling Canada Maple Leaf. 

 

(2) Subbutiran 1(d), (e) dan (f) tidak termasuk syiling iaitu suatu proof coin, 

suatu syiling numismatik atau suatu syiling pengumpul. 

 

(3) Mana-mana emas, perak atau platinum, mengikut mana-mana yang 

berkenaan, mempunyai ciri-ciri pelaburan jika— 

 

(a) ia telah ditapis oleh— 

 


